
КОМИ РЕСПУБЛИКАЛӦН ОЛАНПАС
Коми Республикаын сикт овмӧдчӧминъясса муниципальнӧй юкӧнъяслӧн меставывса тӧдчанлуна ӧткымын юалӧм йылысь
Примитӧма Коми Республикаса

Каналан Сӧветӧн
   


        2014 вося вӧльгым тӧлысь 27 лунӧ
1 статья
1. "Россия Федерацияын меставывса асвеськӧдлӧм котыртан ӧтувъя принципъяс йылысь" Федеральнӧй оланпаслӧн 14 статьяса 3 юкӧн серти Коми Республикаын сикт овмӧдчӧминъясса муниципальнӧй юкӧнъяслы (водзӧ – сикт овмӧдчӧминъяс) сетны видзӧдӧм вылӧ татшӧм меставывса тӧдчанлуна могъяс:

1) овмӧдчӧминын олысьясӧс да судзсьытӧма олысьясӧс, кодъяслы колӧны олан жыръяс, олан жыръясӧн могмӧдӧм, муниципальнӧй оланін фонд видзӧм котыртӧм, оланін стрӧитӧм могысь условиеяс лӧсьӧдӧм, а сідзжӧ  оланін оланпастэчас серти меставывса асвеськӧдлан органъяслысь мукӧд уджмог збыльмӧдӧм, муниципальнӧй оланін кузя контроль збыльмӧдӧм кындзи;

2) терроризмысь да экстремизмысь видзчысьӧмын, а сідзжӧ овмӧдчӧминын терроризмлысь да экстремизмлысь петкӧдчӧмъяс чинтӧмын да (либӧ) бырӧдӧмын участвуйтӧм;

3) йӧзпӧвстса да конфессияяскостса ӧтсӧгласлун ёнмӧдӧм овмӧдчӧмин мутасын олысь Россия Федерацияса войтыръяслысь кывъяс да культура видзӧм да сӧвмӧдӧм, мигрантъяслӧн социальнӧй да культурнӧй ладмӧдчӧм, йӧзпӧвстса (войтырсикас) вензьӧмъясысь видзчысьӧм вылӧ веськӧдӧм мераяс збыльмӧдӧм вылӧ условиеяс лӧсьӧдӧм;

4) овмӧдчӧминын виччысьтӧмторъяслӧн колясъясысь видзчысьӧмын да найӧс бырӧдӧмын  участвуйтӧм;

5) овмӧдчӧминын  меставывса векся йӧзкост художественнӧй творчество сӧвмӧдӧм могысь условиеяс лӧсьӧдӧм, йӧзкост прӧмыселъяс видзӧмын, ловзьӧдӧмын да сӧвмӧдӧмын участвуйтӧм;

6) овмӧдчӧминса олысьяслы чукӧрӧн шойччӧм вылӧ условиеяс лӧсьӧдӧм да олысьяслысь чукӧра шойччанінъяс лӧсьӧдны отсалӧм, ӧтув вӧдитчан ва объектъяс да налӧн вадор дорӧ быд мортӧс восьсӧн лэдзӧм пыртӧмӧн;

7) гортса шыбласъяс да ёг чукӧртӧм котыртӧм;

8) гуасьӧмын отсӧг котыртӧм да гуалан местаяс видзӧм;

9)  ва объектъяс вылын йӧзӧс лёк лоӧмысь видзӧм, налысь олӧм да  дзоньвидзалун видзӧм кузя мероприятиеяс збыльмӧдӧм;

10)  полицияӧн уполномочитӧм участкӧвӧйлӧн чинын уджалысьлы овмӧдчӧминын могмӧдан административнӧй участокын уджалан жыр сетӧм;

11)  полицияӧн уполномочитӧм участкӧвӧйлӧн чинын уджалысьлы да сылӧн семьяӧ пырысьяслы уджалысьӧн индӧм чин серти уджмогъяс збыльмӧдан кадколаст кежлӧ олан жыр сетӧм.

2. Мукӧд меставывса тӧдчанлуна юалӧм, кутшӧмӧс пасйӧма "Россия Федерацияын меставывса асвеськӧдлӧм котыртан ӧтувъя принципъяс йылысь" Федеральнӧй оланпаслӧн 14 статьяса 1 юкӧнӧн, кутшӧмъясӧс тайӧ статьяса 1 юкӧн серти абу сюйӧма сикт овмӧдчӧминъяслӧн меставывса тӧдчанлуна юалӧмъясӧ, сикт овмӧдчӧминъяс мутасын 2015 вося тӧвшӧр тӧлысь 1 лунсянь видлалӧны Коми Республикаын муниципальнӧй районъяслӧн лӧсялана муниципальнӧй юкӧнъяслӧн меставывса асвеськӧдлан органъяс.

2 статья
Сикт овмӧдчӧминса меставывса асвеськӧдлан органъясӧн меставывса тӧдчанлуна юалӧмъяс, кутшӧмъясӧс видлалӧма тайӧ Оланпаслӧн 1 статьяса 1 юкӧнӧн, решитӧм кузя рӧскодъяс финансируйтӧны сикт овмӧдчӧминъяслӧн сьӧмкудъясӧ торъя йӧзлӧн чӧжӧсъяс вылӧ вотысь, кутшӧмӧс перйӧны сикт овмӧдчӧмин мутасын, сюйӧны Коми Республикаын лӧсялана муниципальнӧй районлӧн сьӧмкудйӧ, вот чӧжӧсъяс вуджӧдӧм тшӧт весьтӧ - 1,3% норматив серти.
3 статья
Тайӧ Оланпасыс вынсялӧ 2015 вося тӧвшӧр тӧлысь 1 лунсянь да  уджалӧ 2015 вося ӧшым тӧлысь 31 лунӧдз.
Коми Республикаса Юралысь





       В.М. Гайзер 

Сыктывкар
2014 вося ӧшым тӧлысь 9 лун

